
179 hafnirnar, sem vörur þessar hafa verið skráðar til, blaðsíðutal skránna til hverrar 15. júlí einstakrar affermingarhafnar og þyngd varanna til hverrar þeirra, er sem hér segir: 

  
Blaðsíðutal farm- Samanlögð þyngd 
skránna til hverrar varanna til hverrar Nr. Atfermingarhafnirnar affermingarhafnar affermingarhafnar 

  

    
  

Þá vil ég lýsa því yfir, að að því er ég bezt veit og held, eru allar þær upplýsingar, 
sem á skránni eru, í alla staði réttar. 

Eftirgreind númer á ofangreindri farmskrá hafa verið strikuð út: 
Þá hafa eftirgreindar leiðréttingar verið gerðar í þessum númerum: 

(Undirskrift skipstjóra eða afgreiðslumanns skips.) 

VOTTORÐ . 
sendiherra, sendifulltrúa eða ræðismanns fyrir Ísland. 

Undirritað af .......0.0..00.. eee ere ese í viðurvist minni. Þá hefi ég 

(Undirskrift.) 

Fjármálaráðuneytið, 15. júlí 1949. 

F. hr. 

Magnús Gíslason. 

Einar Bjarnason. 

180 FYRIRMÆLI 
15. júlí FR su R . . ) um vörureikninga og önnur skjöl um vörur innfluttar til Íslands. 

1. Vörureikningurinn. 

Samkvæmt tollskrárlögunum íslenzku ber viðtakanda að afhenda hlutaðeigandi 
tollstofnun samrit af vörureikningum yfir þær vörur, sem eiga að koma til tollmeð- 
ferðar. Reikningseintak þetta skal vera undirritað af seljanda, ef um sölu er að ræða, 
en ella af sendanda. 

Vörureikningurinn skal tilgreina þessi atriði: 
- Hvar og hvenær reikningurinn er sefinn út. 

2. Nafn og heimilisfang seljanda eða sendanda. 
3. Nafn og heimilisfang kaupanda eða viðtakanda. 
4. Hvaðan, hvenær og hvernig vörurnar eru sendar. 
5. Tölu stykkja og þunga þeirra með umbúðum. Kúbikmál fyrir óunnið timbur. 
6. Tegund, merki og númer bæði ytri og innri umbúða eða merki og númer á vör- 

unum, ef þær eru umbúðalausar. Ef í sendingu, sem samanstendur af tveimur  

eda fleiri stykkjum, eru tvær eda fleiri tegundir af vörum, skal vörureikningur- 180 

inn bera það með sér, hvaða vörur eru í hverju stykki og brúttóþyngd hvers 15. júlí 

stykkis fyrir sig. 

7. Tegund vöru með því verzlunarheiti, sem almennt er notað um þá vöru í kaup- 

um og sölum, ef heiti þetta felur í sér upplýsingar um eðli vörunnar eða úr 

hverju hún er. Ef verzlunarheitið felur hinsvegar ekki í sér upplýsingar um 

annaðhvort þessara atriða, skal annaðhvort þeirra tilgreint til viðbótar verzl- 

unarheitinu, og sé um spunaefni, garn, spunavöru, fatnað eða fatnaðarvöru að 

ræða, skulu jafnan vera á vörureikningunum upplýsingar um tegund þeirra efna, 

sem eru í vörum þessum og þyngd efnanna innbyrðis, ef þær eru úr fleiri en 

einu efni. 

8. Nettóþunga hverrar vörutegundar. 

9. Söluverð hverrar einstakrar vörutegundar, bæði einingarverð og heildarverð, ef 

um sölu er að ræða. Sé vara hins vegar ekki send samkvæmt sölu, skal tilgreina 

verðmæti hverrar einstakrar vörutegundar, bæði einingarverðmæti og heildar- 

verðmæti, eða verði slíkt verðmæti ekki ákveðið, það verð, bæði einingarverð og 

heildarverð, sem hlutaðeigandi sendandi myndi hafa fengið eða væri reiðubúinn 

að fallast á að fá, ef varan væri seld á venjulegan hátt. Verðmæti það eða verð, 

sem hér um ræðir, má þó ekki vera undir almennt gildandi markaðsverði í heild- 

sölu á tilsvarandi magni af samskonar vörum eða vörum af svipuðu tagi til út- 

flutnings á þeim stað og tíma, sem vara er send, eða sé vara ekki send samkvæmt 

sölu, ber sendanda að skrá á vörureikninginn sérstaka yfirlýsingu um það, að 

verð varanna sé ekki undir fyrrnefndu almennu útflutningsverði. 

10. Afslátt allan og annan frádrátt, sem er veittur. Skal tilgreina upphæð frádráttar- 

ins og ástæðuna til þess að hann er gerður nákvæmlega og greinilega, t. d. vegna 

staðgreiðslu eða vegna greiðslu innan nákvæmlega tiltekins tíma. Almenn orða- 

tiltæki, eins og t. d. verzlunarafsláttur, er algerlega ófullnægjandi. 

11. Allan kostnað, sem fellur á vöru, og nafn og upphæð hvers kostnaðarliðs fyrir 

sig, ef seljanda eða sendanda er kunnugt um þetta. Ella nöfn þeirra kostnaðar- 

liða (þar með talin umboðslaun eða þóknun fyrir innkaup vöru, kostnað af um- 

búðum flutningsgjald, vátrygging o. s. frv), sem eru innifaldir í vörureiknings- 

verðinu. 

Þá skal auk þessa með almennum táknum tilgreina hvernig vara er seld, 

t. d. cif Reykjavík. 

Allir töluliðir reikningsins skulu lagðir saman og aðalupphæð hans skýrt 

tilgreind. 

12. Í hvaða mynt er reiknað á vörureikningnum. 

13. Hvenær sala fór fram, þegar um sölu er að ræða. 

14. Greiðsluskilmála og önnur söluskilyrði. 

TI. Önnur skjöl. 
Auk vörureiknings skulu viðtakendur afhenda til tollstofnana farmskírteini, 

fylgibréf og önnur flutningsskírteini. Þá skulu þeir afhenda til tollmeðferðar skjöl 

nm allan þann kostnað við útflutning og sending hinna aðfluttu vara, er ekki stendur 

á vörureikningnum, svo sem kostnað af umbúðum og útgjöld vegna flutningsgjalds, 

/átryggingar, vörumiðlunar og önnur útgjöld við sending hlutaðeigandi vara bæði 

innanlands í innkaupslandinu sjálfu erlendis, og eins við sending þeirra þaðan og 

hingað.

III. Viðurlög. 
Samkvæmt tolllögunum getur það varðað viðtakanda þungum viðurlögum, ef framlagður vörureikningur eða framangreind staðfestingargögn eru ekki rétt, van- rækt er að leggja þau fram eða þau tilgreina ekki þau atriði, sem fyrirskipuð eru. 

Fjármálaráðuneytið, 15. júlí 1942. 

F. hr. 

Magnús Gíslason. i 

Einar Bjarnason. 

AUGLYSING 

um breytingu å ljósmæðrareglugerð nr. 103 23. okt. 1933. 

11. gr. reglugerðarinnar skal orða svo: 

Skyldur ljósmæðra að tilkynna barnsburði. 
Þá er ljósmóðir tekur á móti barni, skal hún jafnan tilkynna barnsburðinn á Þann hátt, sem hér segir: 
Ljósmóðir skal semja tilkynninguna þegar í stað, ef barnið fæðist andvana, og ef það deyr nýfætt, þá strax eftir andlátið, en lifi barnið, þá eigi síðar en 7 nótt- um eftir fæðinguna. 
Þessar tilkynningar skal jafnan skrá á eyðublöð, sem þar til eru gerð og hér- aðslæknir lætur í té. 

Hverjum tilkynna skal. 
Ef móðirin er í þjóðkirkjusöfnuði, skal senda tilkynninguna þeim þjóðkirkju- 

presti, sem fæðingarsókn barnsins heyrir undir, og allt að einu ef hún er ekki í neinum löggildum söfnuði. Nú er móðirin í utanþjóðkirkjusöfnuði, sem hefur lög- gildan prest eða forstöðumann, og skal þá senda honum tilkynninguna, ef barnið 
fæðist heima í safnaðarhverfi hans. Má alls ekki bregða út af þessum fyrirmælum, 
þó að í ráði sé að fara með barnið til skírnar í aðra sókn, eða sleppa skírn, því að hvern barnsburð ber að skrá og setja í fæðingarskýrslu þeirrar sóknar, þar sem barnið fæðist, án tillits til þess, hvar móðirin á lögheimili og eins þó að hún sé sestkomandi eða ali barnið á fæðingarstofnun utan sóknar sinnar. 

Þar sem eru heilsuverndarstöðvar viðurkenndar af heilbrigðisstjórninni, er hafa með höndum almenna ungbarnavernd, skal ljósmóðir tilkynna barnsburðinn þangað, en stöðin sendir jafnóðum allar tilkynningar, er henni berast, til hlutað- eigandi sóknarprests eða safnaðarstjóra. 

Ef tilkynning er vanrækt. 
Ef ljósmóðir, sem stundar ljósmóðurstörf, fær vitneskju um, að barn hafi 

fæðzt í umdæmi hennar og verið vanrækt að tilkynna barnsburðinn, þá skal hún 
tafarlaust gera þeim presti eða safnaðarstjóra eða heilsuverndarstöð, sem tilkynna 
ber, aðvart um það, eða, ef hún kýs heldur, hinni skipuðu ljósmóður umdæmisins, 
sem síðan annast tilkynninguna. 

Í heilbrigðismálaráðuneytinu, 23. september 1949. 

Jakob Möller. 

Gustav A. Jónasson.


